25. Конкурсса комиссиялӧн чукӧртчылан лунӧ конкурсса комиссиялысь помшуӧмсӧ оформитӧны сёрнигижӧдӧн, кутшӧмӧс кырымалӧны конкурсса комиссияӧ пырысьяс да йӧзӧдӧны “Ӧтуввез” юӧртан да телекоммуникация везйын уполномочитӧм органлӧн официальнӧй сайтын сійӧс кырымалан лунсянь 5 уджалан лун чӧжӧн.
26. Конкурсса комиссиялӧн сёрнигижӧд подув вылын конкурсса комиссияӧ пырысьясӧн сёрнигижӧд кырымалан лунсянь 5 уджалан лунысь оз дырджык кадколастӧ уполномочитӧм орган примитӧ абу коммерческӧй организациялы грант сетӧм (сетӧмын ӧткажитӧм) йылысь помшуӧм, кутшӧмӧс оформитӧма уполномочитӧм органлӧн тшӧктӧдӧн, кутшӧмӧс йӧзӧдӧны “Ӧтуввез” юӧртан да телекоммуникация везйын уполномочитӧм органлӧн официальнӧй сайтын сійӧс кырымалан лунсянь 5 уджалан лун чӧжӧн.
27. Грант сетӧмын ӧткажитан подувъясыс сыын, мый:
1) абу коммерческӧй организация оз лӧсяв тайӧ Пӧрадокын индӧм корӧмъяслы да условиеяслы;
2) абу сетӧма (сетӧма абу тырвыйӧ) тайӧ Пӧрадоклӧн 9 пунктын индӧм документъяссӧ;
3) абу коммерческӧй организацияӧн сетӧм документъясыс, кутшӧмӧс индӧма тайӧ Пӧрадоклӧн 9 пунктын, оз лӧсявны тайӧ Пӧрадоклӧн корӧмъяслы;
4) абу коммерческӧй организацияӧн сетӧм юӧрыс абу стӧч;
5) абу коммерческӧй организацияӧс эз шуны проектъяслӧн конкурсын вермысьӧн.
Тайӧ Пӧрадоклӧн 25 пунктын индӧм помшуӧм примитан лунсянь 5 уджалан лун чӧжӧн уполномочитӧм орган ыстӧ абу коммерческӧй организацияӧ тайӧ абу коммерческӧй организация серти примитӧм помшуӧм йылысь гижӧда уведомление. Сэк, кор примитӧны абу коммерческӧй организациялы грант сетӧмын ӧткажитӧм йылысь помшуӧм, уведомлениеын индӧны помкаяс, мыйяс лоисны татшӧм ӧткажитӧмлы подулӧн.
28. Конкурсын вермысьӧн шуӧм абу коммерческӧй организациялы сетан грант мындаыс оз вермы лоны грант мындаысь унджык, мыйта индӧма лӧсялана абу коммерческӧй организациялӧн заявкаын, да артавсьӧ татшӧм формула серти:
V = Σ Ni х Vi,
кӧні:
Ni – і-ӧд услуга сетӧм вылӧ содтӧд общеобразовательнӧй уджтас серти нормативнӧй ӧтувъя рӧскод, мыйта урчитӧма Коми Республикаса канму учреждениеяслы уполномочитӧм органлӧн тшӧктӧдӧн, кӧні уполномочитӧм орган збыльмӧдӧ учредитысьлысь могъяссӧ да уджмогъяссӧ;
Vi – і-ӧд услугалӧн ыдждаыс.
І-ӧд услугалӧн ыдждаыс (Vi) артавсьӧ татшӧм формула серти:
Vi = Di х Pi,
кӧні:
Di – челядь лыд, кодъясӧс босьтӧны велӧдчыны организацияӧ;
Pi – велӧдан уджтас збыльмӧдан час лыд.
29. Уполномочитӧм орган абу коммерческӧй организацияӧс проектъяслӧн конкурсын вермысьӧн шуӧм йылысь уполномочитӧм органлысь тшӧктӧд “Ӧтуввез” юӧртан да телекоммуникация везйын уполномочитӧм органлӧн официальнӧй сайтын йӧзӧдан лунсянь 10 уджалан лунысь оз сёрджык ыстӧ абу коммерческӧй организациялы – конкурсын вермысьлы заявкаын индӧм инпас серти Артмӧдчӧм кык экземплярын, кутшӧмӧс кырымалӧма уполномочитӧм органса уполномочитӧм морт.
Абу коммерческӧй организацияса уполномочитӧм мортӧн Артмӧдчӧм кырымалӧм бӧрын ӧти экземплярсӧ организация ыстӧ уполномочитӧм органӧ.
30. Проектъяслӧн конкурсыс лыддьыссьӧ артмытӧмӧн сэк, кор документъяс примитӧм помасян лун кежӧ эз вӧв сетӧма ни ӧти заявка.
31. Грантсӧ сетӧны абу коммерческӧй организациялӧн – проектъяслӧн конкурсын вермысьлӧн рӧштшӧт тшӧт вылӧ Артмӧдчӧмӧн урчитӧм условиеяс серти.
32. Артмӧдчӧмӧн урчитӧны:
1) грант мындасӧ;
2) грант сетан условиеяссӧ, пӧрадоксӧ да кадколастъяссӧ;
3) грант видзан медшӧр могъяссӧ да кадколастъяссӧ;
4) рӧскод сметалысь формасӧ;
5) грант видзӧм йылысь отчётносьт сетан пӧрадоксӧ да кадколастъяссӧ;
6) грант бергӧдан условиеяссӧ да пӧрадоксӧ;
7) абу коммерческӧй организациялӧн уполномочитӧм органӧн да канмусянь сьӧм овмӧс бӧрся видзӧдысь органъясӧн абу коммерческӧй организацияӧн грант сетан условиеясӧ, медшӧр могъясӧ да пӧрадокӧ кутчысьӧм серти прӧверкаяс нуӧдӧм вылӧ сӧгласлун йылысь положение;
8) грант видзан бӧртаслун да окталун серти петкӧдласъяслӧн значениеяс;
9) проект збыльмӧдӧмлысь календарнӧй плансӧ;
10) мукӧд условие, кутшӧмъяс йитчӧмаӧсь грант сетӧмкӧд.
33. Коми Республикаса республиканскӧй сьӧмкудйӧ грантсӧ бергӧдӧны сэк, кор:
1) сьӧмсӧ видзӧма абу торъя мог вылӧ;
2) оз кутчысьны Коми Республикаса республиканскӧй сьӧмкудйысь субсидия сьӧм тшӧт весьтӧ, а сідзжӧ ас сьӧм тшӧт весьтӧ, кутшӧмъяслӧн ӧшмӧсӧн оз лоны Коми Республикаса ӧтувтӧм сьӧмкудйысь сьӧм, проект збыльмӧдӧм вылӧ планируйтан ӧтувъя рӧскод серти сметаӧ;
3) Артмӧдчӧмӧн урчитӧм кадколастъясӧ проектса мероприятиеяссӧ абу збыльмӧдӧма;
4) абу воӧдчӧма грант видзан бӧртаслун да окталун серти петкӧдласъяслӧн значениеясӧдз, кутшӧмъясӧс урчитӧма Артмӧдчӧмӧн;
5) абу коммерческӧй организация абу торъя мог вылӧ видзӧма сетӧм грантсӧ да абу коммерческӧй организация бӧръя куим отчётнӧй период чӧжӧн абу сетлӧма грант сьӧмсӧ торъя мог вылӧ видзӧм йылысь да грант видзан бӧртаслун серти петкӧдласъяслӧн значениеясӧдз воӧдчӧм йылысь отчётносьт да (либӧ) Артмӧдчӧмӧн урчитӧм мукӧд отчётносьт.
34. Сэк, кор абу коммерческӧй организация торкаліс тайӧ Пӧрадокын индӧм грант сетан условиеяссӧ, а сідзжӧ Артмӧдчӧмӧн урчитӧм условиеяссӧ да кӧсйысьӧмъяссӧ, грантсӧ колӧ бергӧдны Коми Республикаса республиканскӧй сьӧмкудйӧ татшӧм пӧрадокын:
уполномочитӧм орган грант сетан условиеясӧ кутчысьӧмсӧ прӧверитан акт кырымалан либӧ Коми Республикаса сьӧм овмӧс министерствосянь да (либӧ) канмусянь сьӧм овмӧс бӧрся видзӧдысь мукӧд органсянь сійӧс сетан условиеяс торкалӧмъяссӧ, кутшӧмъясӧс эрдӧдісны прӧверкаяс бӧрын, индӧм йылысь тӧдмӧгъяс босьтан лунсянь 10 уджалан лун чӧжӧн ыстӧ абу коммерческӧй организацияӧ Коми Республикаса республиканскӧй сьӧмкудйӧ босьтӧм сьӧм бергӧдӧм йылысь уведомление (водзӧ – уведомление);
абу коммерческӧй организация уведомление босьтан лунсянь 30 календарнӧй лун чӧжӧн (уведомлениеын кӧ абу индӧма мӧд кадколаст) быть колӧ бергӧдны Коми Республикаса республиканскӧй сьӧмкудйӧ Коми Республикаса республиканскӧй сьӧмкудйысь босьтӧм сьӧмсӧ, кутшӧмӧс видзисны тайӧ Пӧрадокӧн урчитӧм найӧс сетан условиеяссӧ торкалӧмӧн;
сэк, кор абу коммерческӧй организация уведомлениеын индӧм кадколастӧ эз пӧрт олӧмӧ Коми Республикаса республиканскӧй сьӧмкудйӧ босьтӧм сьӧм бергӧдӧм йылысь уполномочитӧм органлысь корӧмсӧ, уполномочитӧм орган индӧм сьӧмсӧ перйӧ ёрд пӧрадокын Россия Федерацияса оланпастэчас серти.
35. Сетӧм грант тшӧт весьтӧ абу коммерческӧй организация вермӧ вӧчны проект збыльмӧдӧмкӧд йитчӧм рӧскодсӧ:
1) уполномочитӧм органӧн индӧм нормативын уджысь мынтысьӧм серти, административнӧй персонал кындзи;
2) уполномочитӧм органӧн индӧм нормативъяс серти вузӧсысь, уджъясысь, услугаясысь мынтысьӧм серти;
3) уполномочитӧм органӧн индӧм нормативын кӧртымалӧмысь мынтысьӧм серти;
4) уполномочитӧм органӧн индӧм нормативын Россия Федерациялӧн сьӧмкуд системаса лӧсялан тшупӧдлӧн сьӧмкудйӧ вот, ӧктас, страхӧвӧй взносъяс да мукӧд быть колана мынтӧм вештӧм серти;
5) уполномочитӧм органӧн индӧм нормаясын командировочнӧй рӧскод мынтӧм серти.
36. Сетӧм грант тшӧт весьтӧ абу коммерческӧй организациялы оз позь вӧчны татшӧм рӧскод:
1) рӧскод, мый йитчӧма предпринимательскӧй удж нуӧдӧмкӧд да   коммерческӧй организацияяслы сьӧмӧн отсӧг сетӧмкӧд;
2) рӧскод, мый йитчӧма уджкӧд, мый веськыда абу йитчӧма проектъяскӧд, кансяма ютыръяслы да бӧрйысян кампанияяслы отсӧг вылӧ рӧскод;
3) митингъяс, демонстрацияяс, пикетъяс нуӧдӧм вылӧ рӧскод;
4) фундаментальнӧй наука туялӧмъяс вылӧ рӧскод;
5) алкоголя юанторъяс да табака вӧчӧмторъяс ньӧбӧм вылӧ рӧскод;
6) штрапъяс вештӧм вылӧ рӧскод;
7) материальнӧй отсӧг сетӧм вылӧ, а сідзжӧ йӧзлы дон босьтӧмӧн услугаяс сетӧм вылӧ рӧскод.
37. Грантъяс сетан условиеясӧ, медшӧр могъясӧ да пӧрадокӧ кутчысьӧм бӧрся урчитӧм пӧрадокын видзӧдӧ уполномочитӧм орган, Коми Республикаса сьӧм овмӧс министерство да канмусянь сьӧм овмӧс бӧрся видзӧдысь мукӧд орган, сы лыдын прӧверкаяс нуӧдӧмӧн.
Абу коммерческӧй организацияяслы,
кодъяс оз лоны казённӧй учреждениеясӧн,
Коми Республикаын “Быд кагалӧн вермӧм”
дінму проект збыльмӧдӧм серти
челядьӧс сӧвмӧдан медшӧр шӧрин
котыртӧм вылӧ веськӧдӧм проектъяслысь
конкурс нуӧдан кывкӧртӧдъяс серти
Коми Республикаса республиканскӧй
сьӧмкуд сьӧм тшӧт весьтӧ
субсидияӧн грант сетан
пӧрадок дорӧ
1 №-а СОДТӦД
Субсидияӧн грант босьтӧм вылӧ
конкурсын участвуйтӧм вылӧ заявка
ФОРМА
1. Тайӧн юӧртам Коми Республикаса республиканскӧй сьӧмкудйысь субсидияӧн грант босьтӧм вылӧ абу коммерческӧй организацияяслысь проектъяс конкурс серти бӧрйӧмын участвуйтны кӧсйысьӧм йылысь (водзӧ – Проект).
Тайӧн эскӧдам, мый __________________________________________________
____________________________________________________________________
(абу коммерческӧй организациялӧн тыр ним)
(водзӧ – абу коммерческӧй организация)
серти абу заводитӧма бырӧдӧм, выль ног котӧртӧм, банкротство, недыр кад кежлӧ удж дугӧдӧм серти уджъяс Россия Федерацияса оланпастэчасӧн урчитӧм пӧрадокын.
2. ____________________________________________________________
(абу коммерческӧй организациялӧн тыр ним)
____________________________________________________________________
ыстӧ________________________________________________________________
(Проектлӧн тыр ним)
______________________________________________________________ проект
Коми Республикаса республиканскӧй сьӧмкудйысь субсидияӧн грант босьтӧм вылӧ абу коммерческӧй организацияяслысь проектъяс конкурс серти бӧрйӧмын участвуйтӧм вылӧ.

	3.21. Социальнӧй услугаяс босьтысьяслӧн лыд, кодъясӧс шымыртӧма мероприятиеясӧн (морт)

	


Коми Республикаса республиканскӧй сьӧмкудйысь субсидияясӧн грантъяс босьтӧм вылӧ абу коммерческӧй организацияясса проектъяслӧн конкурсын участвуйтӧм вылӧ заявкаын сетӧм юӧрлысь (сы лыдын документъяслысь) збыльлунсӧ эскӧда.
Конкурс да Коми Республикаса республиканскӧй сьӧмкудйысь субсидияӧн грантъяс сетан условиеясӧн тӧдмаси да сӧглас.
Бокӧвӧй йӧзлысь налысь аспас, кутшӧмӧс сетӧма конкурс серти бӧрйӧмын участвуйтӧм вылӧ заявкаын, обработайтӧм вылӧ сӧгласлунсӧ, мый урчитӧма “Аспас йылысь” 2006 во 07.27 лунся 152-ФЗ №-а Федеральнӧй оланпаслӧн 9 статьяӧн, босьтӧма.
____________________________          ___________   ___________________
 (абу коммерческӧй организацияса               (кырымпас)          (ов, инициалъяс)
        юрнуӧдысьлӧн чин ним)
20__ вося __________________ “___” лун     М.П.
Абу коммерческӧй организацияяслы,
кодъяс оз лоны казённӧй учреждениеясӧн,
Коми Республикаын “Быд кагалӧн вермӧм”
дінму проект збыльмӧдӧм серти
челядьӧс сӧвмӧдан медшӧр шӧрин
котыртӧм вылӧ веськӧдӧм
проектъяслысь конкурс нуӧдан
кывкӧртӧдъяс серти,
Коми Республикаса республиканскӧй
сьӧмкуд сьӧм тшӧт весьтӧ
субсидияӧн грант сетан
пӧрадок дорӧ
2 №-а СОДТӦД
Проект паспортлӧн
ФОРМА
1. Абу коммерческӧй организациялӧн тыр ним.
2. Коран мында.
3. Проектлӧн тырвыйӧ дон. Сы лыдын:
1) Коми Республикаса республиканскӧй сьӧмкудйысь субсидияӧн грант сьӧм тшӧт весьтӧ;
2) мукӧд кыскӧм сьӧм тшӧт весьтӧ.
4. Проектсӧ сьӧмӧн могмӧдан ӧшмӧс (торъя йӧзлысь да юридическӧй кывкутысьяслысь сьӧм пыртӧмӧн).
5. Проект опишитӧм (планируйтан мероприятиеяс йылысь юӧр пыртӧмӧн). Планируйтан мероприятиеяссӧ колӧ веськӧдны Коми Республикаын общеобразовательнӧй организацияясын велӧдчысьяслы содтӧд велӧдан уджтасъяс збыльмӧдӧм вылӧ, челядьӧс да том йӧзӧс коставлытӧг велӧдӧм дырйи школьникъяслысь ӧнія компетенцияяс сӧвмӧдӧм вылӧ.
6. Проектлӧн уджалан план (олӧмӧ пӧртны планируйтан мероприятиеяс сьӧрсьӧн-бӧрсьӧн лыддьӧдлӧм лыда петкӧдласъяс да найӧс олӧмӧ пӧртан периодъяс таблицаын вайӧдӧмӧн).
Организацияӧн юрнуӧдысьлӧн ов, ним, вич, чин.
Кырымпас, кадпас, организациялӧн печать.
Абу коммерческӧй организацияяслы,
кодъяс оз лоны казённӧй учреждениеясӧн,
Коми Республикаын “Быд кагалӧн вермӧм”
дінму проект збыльмӧдӧм серти
челядьӧс сӧвмӧдан медшӧр шӧрин
котыртӧм вылӧ веськӧдӧм
проектъяслысь конкурс нуӧдан
кывкӧртӧдъяс серти,
Коми Республикаса республиканскӧй
сьӧмкуд сьӧм тшӧт весьтӧ
субсидияӧн грант сетан
пӧрадок дорӧ
3 №-а СОДТӦД
ФОРМА
Проектлӧн сьӧмкуд*
_________________________________________________ 
(збыльмӧдан период)
	Д/в №
	Содтӧд велӧдан уджтасъяс збыльмӧдан нырвизь
	Проект збыльмӧдан кадколаст
	Велӧдчысьяслӧн лыд
	Сьӧмӧн могмӧдан ӧшмӧс

	
	
	
	
	Коми Республикаса республиканскӧй сьӧмкудйысь субсидияӧн грант сьӧм
	Сьӧмкудйысь ӧтдор сьӧм, на лыдын:

	
	
	
	
	
	ас сьӧм
	кыскӧм сьӧм (мукӧд юридическӧй кывкутысьлӧн да торъя мортлӧн сьӧм)

	1
	2
	3
	4
	5
	6
	7

	1
	
	
	
	
	
	

	…
	Ставнас
	
	
	
	
	


Организацияса юрнуӧдысьлӧн О.Н.В., чин, кырымпас  ________________
Организацияса юралысь бухгалтерлӧн О.Н.В., кырымпас ___________________
* Проектлӧн сьӧмкудйӧ колӧ пыртны заявка серти став рӧскодсӧ, кутшӧм оз сувт паныд Коми Республикаын общеобразовательнӧй организацияясын велӧдчысьяслы содтӧд велӧдан уджтасъяс збыльмӧдӧм вылӧ веськӧдӧм проектъяслӧн конкурс серти условиеяслы, кутшӧмӧс проектъяслӧн конкурсын участвуйтысь кӧсйӧ видзны проектлысь юӧртӧм мероприятиеяс збыльмӧдігӧн. Проект сьӧмкудлӧн быд статья да рӧскодлӧн быд сикас серти юӧртӧм рӧскод мындаяссӧ колӧ колана ногӧн подулавны заявкаын. Проектлӧн сьӧмкуд серти вермасны планируйтны сӧмын сійӧ рӧскод сикасъяссӧ, кутшӧмъяс веськыда йитчӧны юӧртӧм мероприятиеяс збыльмӧдӧмкӧд. Конкурсын участвуйтысьӧн сылӧн ӧнія удж серти видзӧм да проект збыльмӧдӧмкӧд веськыда абу йитчӧм рӧскодсӧ республиканскӧй сьӧмкудйысь субсидияӧн грант тшӧт весьтӧ сьӧмӧн оз могмӧдны.
Абу коммерческӧй организацияяслы,
кодъяс оз лоны казённӧй учреждениеясӧн,
Коми Республикаын “Быд кагалӧн вермӧм”
дінму проект збыльмӧдӧм серти
челядьӧс сӧвмӧдан медшӧр шӧрин
котыртӧм вылӧ веськӧдӧм проектъяслысь
конкурс нуӧдан кывкӧртӧдъяс серти,
Коми Республикаса республиканскӧй
сьӧмкуд сьӧм тшӧт весьтӧ
субсидияӧн грант сетан
пӧрадок дорӧ
4 №-а СОДТӦД
Абу коммерческӧй организацияяслысь проектъяссӧ донъялан
МУРТӦСЪЯС
	Д/в №
	Муртӧс чукӧр
	Муртӧс
	Медыджыд балл

	1
	2
	3
	4

	1
	Уджтаслӧн тӧдчанлун да коланлун
	Коми Республикаын общеобразовательнӧй организацияясын велӧдчысьяслы содтӧд велӧдан уджтасъяс збыльмӧдӧм вылӧ веськӧдӧм проектъяс серти конкурслӧн медшӧр могъяслы, условиеяслы да корӧмъяслы лӧсялӧм
	10

	2
	Экономика боксянь окталун
	Планируйтан рӧскодлӧн да виччысяна бӧртасъяслӧн лӧсялӧм
	5

	
	
	Корӧм сьӧм ыдждалӧн олӧмлы лӧсялӧм да сійӧс подулалӧм
	5

	3
	Социальнӧй окталун
	Бӧртаслун серти петкӧдласъяслӧн эмлун, олӧмлы лӧсялӧм, могъяслы лӧсялӧм
	5

	
	
	Виччысяна бӧртасъяслӧн мероприятиеяслы лӧсялӧм
	5

	4
	Профессиональнӧй компетенция
	Збыльмӧдысьяслӧн квалификация да опыт лӧсялӧм
	5

	
	
	Татшӧмсяма проектъяс збыльмӧдӧмын опытлӧн эмлун
	5


